
    ᑐᓴᒐᒃᓴᖅ ᓴᖅᑭᑎᑕᐅᔪᖅ 
 

ᓴᖅᑭᑎᑕᐅᓂᖏᑦ ᐃᓄᒃᑎᑐᑦ ᐅᖃᐅᓯᖓᓐᓂᒃ  
ᐅᖃᓕᒫᕆᐅᖅᓴᐅᑏᑦ ᐊᔾᔨᓐᖑᐊᓖᑦ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 21, 2008) - ᓗᐃ ᑕᐹᕐᔪᒃ, ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᐅᓪᓗᒥ 
ᒪᒃᐱᖅᓯᖅᑲᐅᖕᒪᑦ, ᒪᓕᒐᓕᐅᕐᕕᖕᒥ ᓄᓇᕘᒧ, ᓄᑖᓂᒃ ᐅᖃᓕᒫᕆᐅᖅᓴᐅᑏᑦ ᐊᔾᔨᓐᖑᐊᓖᑦ 
ᐅᔾᔨᕐᓇᖅᓯᑎᑦᑎᔪᒪᒧᑦ ᐃᓄᒃᑎᑐᑦ ᐅᖃᐅᓯᖓᓐᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ. 
 
"ᐅᖃᐅᓯᖅᑕᕗᑦ, ᐃᓄᒃᑎᑐᑦ ᐅᖃᐅᓯᖓ, ᐱᕐᔪᐊᒻᒪᕆᐊᓘᖕᒪᑦ ᓄᓇᕘᒥᐅᑕᐅᑎᓪᓗᑕ.” ᒥᓂᔅᑕ ᑕᐹᕐᔪᒃ ᐅᖃᓚᐅᖅᐳᖅ. 
“ᐱᔭᒃᓴᖃᖅᑐᐃᓐᓈᓘᕗᒍᑦ ᐅᖃᐅᓯᓪᓚᑦᑖᑦᑎᓐᓂᒃ ᐅᖃᓪᓚᒍᓐᓇᕆᐊᒃᓴᖅ ᐱᕚᓪᓕᕈᑕᐅᔪᓐᓇᕐᓗᓂ ᐊᕐᕌᒍᖃᑎᒌᙱᑦᑐᓄᑦ 
ᐊᒡᒋᖅᐸᓪᓕᐊᔪᓄᑦ. ᓄᓇᕗᑦ ᒐᕙᒪᖓ ᐱᓕᕆᐊᖃᒻᒪᕆᒐᓱᒃᐳᑦ ᒫᓐᓇᐅᔪᖅ ᐅᔾᔨᕐᓇᖅᓯᑎᑕᐅᖁᓪᓗᒍ ᐃᓄᒃᑎᑐᑦ 
ᐅᖃᐅᓯᖅᑕᕆᔭᕗᑦ, ᑕᐃᒪᐃᖏᓐᓇᓕᕐᓗᓂᓗ, ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑐᖅᑕᐅᕙᓕᕐᓗᓂ, ᐃᓕᓐᓂᐊᕐᓂᕐᒥᒃ ᖃᐅᑕᒫᓪᓗ 
ᐃᓅᓯᑦᑎᓐᓂ ᐊᑐᖅᐸᒡᓗᑎᒍᑦ ᓄᓇᕘᒥᐅᑕᐅᑎᓪᓗᑕ, ᑭᐅᔪᓐᓇᕈᒪᒧᓪᓗ ᓈᒻᒪᓛᓂᒃ ᐊᑐᖅᑕᐅᔭᕆᐊᓕᖕᓂᒃ ᐅᐄᕖᑎᑐᑦ 
ᖃᓪᓗᓈᑎᑐᓪᓗ.”  
 
ᐃᓚᒋᑎᓪᓗᓂᐅᒃ ᐃᓕᖅᑯᓯᓕᕆᔩᑦ ᐱᓕᕆᐊᒃᓴᕆᓕᖅᑎᓪᓗᓂᐅᒃ ᔭᒐᑎᑦᑕᐃᓕᒪᓗᒍ ᐅᔾᔨᕐᓇᖅᓯᑎᓪᓗᒍᓗ ᐊᑐᖅᑕᐅᒐᔪᖕᓂᖓ 
ᐃᓄᒃᑎᑐᑦ ᐅᖃᐅᓯᖓ, ᑖᒃᑯᐊ ᐸᑦᑕᐃᑦ ᓴᓇᓯᒪᕙᒌᖅᑐᑦ ᐃᓕᓐᓂᐊᕈᑎᒃᓴᐃᑦ ᑕᐅᑦᑐᒃᓴᖅᑖᖅᑎᑕᐅᓚᐅᖅᐳᑦ 
ᖃᐅᔨᒪᓕᖅᑕᐅᖁᒧᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᓐᓂᕆᔭᖏᓐᓂᒃ, ᐃᓚᒌᓄᑦ ᐃᓅᖃᑎᒌᒃᐸᖕᓂᖅ ᐊᒻᒪ ᓇᔪᒐᖃᕐᕕᐅᔪᓂᒃ 
ᓄᓇᓕᑦᑎᓐᓂ. ᑖᒃᑯᐊ ᐸᑦᑕᐃᑦ ᐃᓕᓐᓂᐊᕈᑎᒃᓴᐃᑦ ᐃᑲᔪᕈᓐᓇᕋᔭᖅᐳᑦ ᐊᖓᔪᖅᑳᕆᔭᐅᔪᓂᒃ, ᐃᓕᓴᐃᔨᓂᒃ ᓄᓇᓕᖕᓂᓪᓗ 
ᑎᒥᒋᔭᐅᔪᓂᒃ ᓄᓇᕘᓕᒫᒥ ᐱᓕᕆᐊᖃᓲᓂᒃ ᐆᒻᒪᖅᑎᑦᑎᒃᑲᓐᓂᕋᓱᖕᓂᕐᒧᑦ ᐅᔾᔨᕐᓇᖅᓯᑎᑦᑎᓂᕐᒧᓪᓗ ᐃᓄᒃᑎᑐᑦ ᐅᖃᐅᓯᑦᑎᓐᓂᒃ 
ᒥᑭᑦᑐᖁᑎᑦᑎᓐᓄᑦ ᒪᒃᑯᒃᑐᖁᑎᑦᑎᓐᓄᓪᓗ. 
 
ᐅᓪᓗᒥ 9-ᒋᓪᓗᓂᐅᒃ ᓯᓚᕐᔪᐊᕐᒥᐅᑕᐅᖃᑎᒌᓄᑦ ᐅᖃᐅᓯᖅᑕᖏᓐᓄᑦ ᐅᓪᓗᕆᔭᐅᖕᒪᑦ. ᑕᒪᑐᒪᓂ ᐊᕐᕌᒍᕆᔭᑦᑎᓐᓂ 
ᐱᔾᔪᑎᖃᓗᐊᙳᐊᖅᐳᖅ ᐅᔾᔨᕐᓇᖅᑐᒻᒪᕇᑦ ᓯᓚᕐᔪᐊᕐᒥᐅᓕᒫᓄᑦ ᓇᓗᓇᐃᖅᓯᓯᒪᓕᕐᒪᑕ 2008 ᐃᓕᓴᕆᔭᐅᓯᒪᓕᖅᖢᓂ 
ᓯᓚᕐᔪᐊᕐᒥᐅᑕᐅᖃᑎᒌᓄᑦ ᐊᕐᕌᒍᕆᔭᐅᓂᖓᓂᒃ ᐅᖃᐅᓯᓕᕆᓂᕐᒧᑦ, ᑕᐃᒎᓯᖃᖅᑎᑕᐅᓪᓗᓂ “ᐅᖃᐅᓰᑦ ᓱᖁᑕᐅᕗᑦ!” 
 
ᒥᓂᔅᑕ ᑕᐹᕐᔪᒃ ᑐᙵᓱᒃᑎᑦᑎᓚᐅᖅᐳᖅ ᓄᑕᖅᑲᓂᒃ ᑐᒥᑯᓗᐃᑦ ᓴᐃᐹᕿᕕᖕᒥᐅᑕᓂᒃ ᐊᒻᒪ ᐅᐄᕖᑎᑐᑦ ᑕᐃᔭᐅᔪᑦ ᐊᑎᖅᑕᓛᑦ 
(Les Petits Nanooks) ᑲᑎᙵᑎᑕᐅᓪᓗᑎᑦ ᑕᑯᒋᓇᐃ-ᒥᙶᖅᑐᓂᒡᓗ ᖃᐃᖁᔭᐅᓯᒪᔪᓂᒃ ᐃᓚᐅᔪᖃᓚᐅᕆᓪᓗᓂ!, ᐃᓄᐃᑦ 
ᑕᑯᓐᓈᒐᒃᓴᓕᕆᔨᖏᑦ ᖃᐅᔨᒪᔭᐅᑦᑎᐊᖅᑐᑦ ᐃᓄᒃᑎᑑᓕᖓᓪᓗᓂ ᓄᑕᖅᑲᓄᑦ ᑕᑯᓐᓈᖅᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒥ ᓄᓇᕘᒧᑦ 
ᖁᕕᐊᓲᑎᒋᔪᒪᓪᓗᑎᒍᑦ.  
 
2007-08-ᒥ, ᐃᓕᖅᑯᓯᓕᕆᔩᑦ ᑐᓂᓯᓚᐅᖅᐳᑦ $1.27 ᒥᓕᐊᓐ ᑐᓐᓂᖅᑯᑕᐅᓲᑦ ᐃᑲᔫᑎᓪᓗ ᑮᓇᐅᔭᓕᐅᖅᑎᐅᓇᓱᙱᑦᑐᓄᑦ 
ᓄᓇᓕᖕᓄᑦ ᑐᙵᕕᓕᖕᓄᑦ ᑎᒥᒋᔭᐅᔪᓄᑦ ᐊᒻᒪ ᐃᓛᒃᑰᖅᑐᓄᑦ ᐅᔾᔨᕐᓇᖅᓯᑎᑦᑎᓇᓱᒃᐸᒃᑐᓄᑦ ᔭᒐᑎᑦᑎᑦᑕᐃᓕᕙᒃᑐᓄᓪᓗ 
ᐃᓄᐃᑦ ᐅᖃᐅᓯᖓᑦᑎᒍᑦ, ᐊᒻᒪ $300,000-ᓂᒃ ᐅᐄᕖᑎᑐᑦ ᐅᖃᐅᓯᖅᑕᓕᖕᓄᑦ ᓄᓇᓕᖕᓄᑦ ᑐᙵᕕᓕᖕᓄᑦ ᐱᓕᕆᐊᓄᑦ. 
ᐃᓱᓕᕝᕕᒃᓴᐅᑎᖓ ᑐᓐᓂᖅᑯᑎᖃᖃᑦᑕᕆᐊᖃᕐᓂᕐᒧᑦ ᐱᓇᔫᑕᐅᔪᓄᑦ 2008-09 ᐋᕐᕌᒍᕆᔭᐅᔪᒧᑦ ᐅᓇᐅᖕᒪᑦ ᒫᔾᔨ 31, 2008, 
5:00-ᒧᐊᖅᐸᒃ ᐅᓐᓄᒃᑯᑦ ᑲᓇᖕᓇᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᑐᑭᓯᒋᐊᓪᓚᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᑦ: 
ᑑᒃᑳᓯ ᐴᒃ, ᐊᐅᓚᑦᑎᔨ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ ᐅᕝᕙᓘᓐᓃᑦ  
ᔩᓐ-ᒥᓯᐊᓪ ᐴᓵᑦ, ᐊᐅᓚᑦᑎᔨ ᐅᐄᕖᑎᑐᑦ ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᔩᑦ 
ᐅᖄᓚᐅᑦ: (867) 975-5500 
ᓱᒃᑲᔪᒃᑯᑦ: (867) 975-2204 
ᖃᕆᑕᐅᔭᒃᑯᑦ: languages@gov.nu.ca
http://www.gov.nu.ca/cley
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.c 

